
OPĆINSKI SUD U TEŠNJU 
-Sudiji za prethodno saslušanje- 

                                                                                             TEŠANJ 
  
    Na osnovu člana 45. stav 2. tačka i) i člana 241. stav 1. Zakona o krivičnom 
postupku F BiH, podižem  
 

O P T U Ž N I C U 
 
            Protiv: 
 

K. R., … 
 
   što je:  
 

Dana 05.07.2024. godine, oko 18,40 sati, na adresi stanovanja u ulici …. u 
mjestu …, na području općine Usora, suprotno odredbama člana 4. stav 1., 2., 3. i 5. 
u vezi sa članom 19. Zakona o sprečavanju i suzbijanju zloupotrebe opojnih droga 
(Službeni glasnik BiH broj: 8/06) neovlašteno radi dalje prodaje u jednoj staklenoj tegli 
sa poklopcem oblijepljenoj crnom trakom držao 10 vrećica bijeložute vlažne materije 
sa sadržajem psihotropne supstance „amfetamin“ poznatije kao opojna droga „speed“ 
ukupne bruto mase 28,497 grama i 4 takođe vrećice bijeložute vlažne materije sa 
sadržajem iste psihotropne supstance „amfetamin“ poznatije kao opojna droga 
„speed“ ukupne bruto mase 3,725 grama, a koja droga je pod rednim brojem 1 popisa 
psihotropnih tvari iz tablice II „Tvari i biljke pod strogim nadzorom“ proglašena kao 
takvom, dok je neposredno uz terasu kuće radi neovlaštenog uzgoja i proizvodnje u 
jednoj crnoj plastičnoj gajbi držao oko 70 pvc bijelih čašica u kojima su se nalazile 
stabljikame sa korjenim sistemom i zelenim dijelovima biljke prosječne dužine oko 10 
cm nadzemnog dijela sa sadržajem psihoaktivne supstance „tetrahidrokanabinol 
(THC)“ poznatije kao opojna droga „marihuana“, a koja droga je pod rednim brojem 
13 liste opojnih droga i rednim brojem 26 liste psihotropnih tvari iz tablice I „Zabranjene 
tvari i biljke“ proglašena kao takvom, iako je bio svjestan i znao da je uzgoj, proizvodnja 
i prometovanje opojnim drogama Zakonom zabranjeno a što je i htio, a koje gore 
opojne droge je pokušao iznijeti iz kuće i sakriti u šumskom predjelu do kuće prilikom 
nailaska policijskih službenika PU IV PS Usora koji su toga dana postupali po Naredbi 
za pretresanje Općinskog suda u Tešnju broj: ... od 03.07.2024. godine, a koje prilike 
su isti uz terasu kuće i na pomenutom šumskom dijelu kraj kuće pronašli gore 
navedene količine opojnih droga, kao i gotovog novca u iznosu od 290 KM u različitim 
apoenima.   

 



 čime je počinio krivično djelo Neovlaštena proizvodnja i stavljanje u promet 
opojnih droga iz člana 238. stav 1. KZ F BiH  
 
     Zbog toga stavljam 
 

P R I J E D L O G 
dokaza koje treba izvesti 

 
... 
 

3. Na osnovu člana 238. stav 4. KZ F BiH predlažem da se od osumnjičenog 
K. R. oduzme 31,785 grama opojne droge „speed“ i 70 stabljika biljne vrste opojne 
droge „Cannabis“ sve  preostalo nakon analize a što se nalazi u depozitu PU IV PS 
Usora, a na osnovu člana 114. KZ F BiH predlažem takođe da se od osumnjičenog 
oduzme i novac u iznosu od 290 KM (u apoenima 1x100 KM, 3x50 KM i 2x20 KM) kao 
imovinska korist nastala počinjenjem ovog krivičnog djela jer niko ne može zadržati 
imovinsku korist pribavljenu krivičnim djelom.  
 
 
 
 
 
 


